
Mid 03-02(min)

Cyfarfod Pwyllgor Rhanbarth y Canolbarth 

Dyddiad: 17 Mai 2002

Amser: 10.30- 1.30pm

Lleoliad: Neuadd Pendre, Tywyn

Yn bresennol:

Delyth Evans, 
Cadeirydd

Llafur Canolbarth a Gorllewin Cymru

Mick Bates Democratiaid Rhyddfrydol Sir Drefaldwyn
Elin Jones Plaid Cymru Ceredigion
Yr Arglwydd Dafydd 
Elis Thomas

Plaid Cymru Meirionydd Nant Conwy

Nick Bourne Ceidwadwyr Canolbarth a Gorllewin Cymru

Ysgrifenyddiaeth y Pwyllgor 

Stephen Tomas Dirprwy Glerc y Pwyllgor 
Eirian Dyer Gwasanaeth Cymorth Pwyllgorau

 

Ymddiheuriadau:

Glyn Davies Ceidwadwyr Canolbarth a Gorllewin Cymru
Cynog Dafis Plaid Cymru Canolbarth a Gorllewin Cymru
Kirsty Williams Democratiaid Rhyddfrydol Brycheiniog a Sir Faesyfed

 

Rhagymadrodd: Diolchodd y Cadeirydd i Mr Elwyn Evans am gael defnyddio'r neuadd ac am 
ei gymorth gyda'r trefniadau ar gyfer y Pwyllgor.

Atborth o gyfarfodydd blaenorol:



Hysbysodd y Cadeirydd y Pwyllgor ei bod wedi ysgrifennu at y Gweinidog dros Iechyd, Jane 
Hutt, am y pryderon a leisiwyd ynglyn â'r bwriad i gwtogi ar y gwasanaethau mamolaeth yn 
Ysbyty Trefyclo.

Roedd y Cadeirydd wedi derbyn llythyr oddi wrth Awdurdod Dr Hafren Trent mewn ymateb i'r 
llythyr a anfonwyd gan y Pwyllgor yngln â'r gwasanaethau yn ardal Trefyclo. Dywedai'r llythyr 
fod gwaith wedi cael ei wneud ar y system garthffosiaeth i'w pharatoi ar gyfer unrhyw lifogydd 
posibl a bod yr Awdurdod wedi cwrdd â Chyngor Tref Trefyclo i drafod ei bryderon. Amgaeai'r 
llythyr siec am £30 am fethu ymateb o fewn 30 diwrnod. Cytunodd y Pwyllgor y dylai'r arian 
gael ei roi i achos elusennol.

Eitem 1 ar yr Agenda: Sesiwn trafod ar y ddarpariaeth Addysg Bellach, Dysgu Gydol 
Oes a Hyfforddiant yn y Canolbarth

Coleg Harlech

Papur: Mid 03-02 p1

Cyflwynydd: Annie Williams, Pennaeth.

Gwnaethpwyd y pwyntiau canlynol yn ystod y cyflwyniad: 

●     Roedd Dysgu Gydol Oes yn golygu dysgu sgiliau drwy gydol oes person. Roedd 
gwneud y dehongliad hwn yn fwy cul (er enghraifft, rhoi'r pwyslais ar gymwysterau) yn 
golygu bod hyn yn cyfyngu'r dysgu posibl y gellid ymgymryd ag ef i'r bobl hynny sydd 
mewn cyflogaeth, neu sy'n weithgar yn economaidd. Er bod cymwysterau yn hawdd i'w 
mesur, roedd yr iaith a ddefnyddid mewn cymwysterau yn gul, tra'r oedd yr iaith a 
ddefnyddid i ddysgu yn eang ac yn golygu cyfranogiad ehangach.

●     Dylai fod yna ragor o bwyslais ar ddysgu analwedigaethol, anffurfiol. Dosbarthiadau nos 
yw enaid y gymuned yn aml. Roedd ehangu cyfranogiad mewn dysgu anffurfiol yn aml 
yn arwain dysgwyr at gymwysterau na fyddent yn ymgeisio amdanynt fel arall.

●     Dylai mynediad i addysg uwch ac addysg bellach fod drwy gyfrwng un llwybr.

●     Roedd mecanweithiau cyllido lle mae'n rhaid wrth nifer neilltuol o bobl neu gwrs o hyd 
arbennig yn canolbwyntio ar ddysgu amser llawn, nid dysgu yn y gymuned. Roedd 
hanes cyfoethog addysg 'ryddfrydol' i oedolion, a fu'n cael ei darparu gan sefydliadau 
megis Coleg Harlech, mewn perygl o gael ei gwthio i'r cyrion.

Gwnaethpwyd y pwyntiau canlynol yn ystod y sesiwn holi ac ateb dilynol: 



●     Er bod tuedd tuag at achredu wedi'i gweld mewn dysgu dros y blynyddoedd diwethaf, 
nid dyma'r unig ffordd sy'n agored i gyrff cyllido i werthuso gwaith sefydliadau addysg 
bellach. Roedd yn bosibl i ESTYN werthuso ansawdd y ddarpariaeth addysgol yng 
Ngholeg Harlech, er enghraifft. 

●     Ar hyn o bryd, roedd tua 50% o'r cyrsiau a gynhelir gan Goleg Harlech wedi eu 
hachredu.

●     Er y gellid cyfiawnhau dysgu er ei fwyn ei hun, roedd yn rhaid iddo fod yn atebol; nid 
oedd bob amser felly yn ymarferol darparu dosbarthiadau ar gyfer niferoedd bach iawn.

Yr Asiantaeth Sgiliau Sylfaenol

Papur: Mid 03-02 p2

Cyflwynydd: Sandra Morton

Gwnaethpwyd y pwyntiau canlynol yn ystod y cyflwyniad: 

●     Tynnodd Ms Morton sylw at 'Wythnos Addysg Oedolion'. Dywedodd fod nifer yr oedolion 
mewn addysg yn y DU wedi disgyn yn ddiweddar o 29 i 23%. Roedd y ffigur i Gymru yn 
is fyth. O'r nifer hwnnw, deuai tua 60% o gefndiroedd proffesiynol a gwaith rheoli, a thua 
25% o gefndiroedd o dan anfantais. 

●     Nid oedd mwyafrif yr oedolion y mae angen help arnynt yn anllythrennog nac yn 
anrhifog; nid oedd angen llawer iawn o hyfforddiant arnynt i gyrraedd y safonau gofynnol.

●     Roedd y Strategaeth Sgiliau Sylfaenol yn flwydd oed ac roedd yn golygu:
●     Dull strategol o ymdrin â chynllunio a chyflwyno wedi'i seilio ar wybodaeth a 

phartneriaethau gyda grwpiau megis Cychwyn Cadarn a Rhoi Cymunedau'n Gyntaf. 
Hefyd, cynyddu'r ystod a'r cyfle sydd ar gael i bobl ifanc ac oedolion i wella eu sgiliau 
sylfaenol. Roedd angen sgiliau sylfaenol hefyd er mwyn cynyddu gwybodaeth 
defnyddwyr. Roedd ansawdd y dysgu hefyd yn faes pwysig yr oedd angen rhoi sylw 
iddo.

Gwnaethpwyd y pwyntiau canlynol yn ystod y sesiwn holi ac ateb dilynol: 

●     Nid oedd un dull unigol o werthuso gwaith yr Asiantaeth; câi pob elfen o'r Strategaeth ei 
mesur.

●     Nid oedd yr Asiantaeth ei hun yn darparu dysgu; roedd yn bwydo i mewn i 
weithgareddau eraill yr oedd pobl eisoes yn cymryd rhan ynddynt. Rhoddai'r Asiantaeth 
gyngor a chymorth i Awdurdodau Lleol ar sut i wario arian a chynllunio cyrsiau hyfforddi. 
Gweithiai'n strategol gyda'r rhai sy'n darparu dysgu. Y pwyslais ar y funud oedd cynnal 
ymgyrch farchnata gyda'r nod o chwalu'r stigma sydd ynghlwm wrth ddarpariaeth sgiliau 



sylfaenol.

Cyngor Cymru dros Addysg a Hyfforddiant - ELWa Canolbarth Cymru

Papur: Mid 03-02 p3

Cyflwynwyr: James Gibson-Watt, Cadeirydd Rhanbarthol y Canolbarth a Robin Beckmann, 
Cyfarwyddwr

Gwnaethpwyd y pwyntiau canlynol yn y cyflwyniad:

Roedd cynllun gweithredol cyntaf ELWa wedi cael ei gymeradwyo gan y Cynulliad yn 
ddiweddar. Roedd yna dair blaenoriaeth genedlaethol allweddol:

Anghenion yr economi

Gwella ansawdd y ddarpariaeth ddysgu

Cynyddu'r galw am ddysgu

Mae Datganiad Anghenion a Blaenoriaethau Rhanbarthol hefyd wedi cael ei gwblhau ar gyfer 
y Canolbarth.

Roedd rhanbarth y Canolbarth yn wynebu sawl her, megis: 

Cysylltiadau cyfathrebu gwael

Poblogaeth denau a busnesau gwasgaredig

Diffyg sianel ddosbarthu

Cyflogaeth i fenywod ar gynnydd a chyflogaeth i ddynion yn gostwng

Roedd y blaenoriaethau i Feirionnydd yn cynnwys: 

●     Rhoi sylw i bocedi o amddifadedd o ran addysg / sgiliau
●     Sgiliau TGCh sylfaenol
●     Datblygu ffyrdd o gyflwyno dysgu i gymunedau gwledig bach
●     Gwella sgiliau'r bobl hynny nad ydynt yn cael eu defnyddio i'w llawn botensial, yn 

enwedig mewn marchnadoedd llafur tynn
●     Gweithgareddau i helpu i ddenu pobl ifanc ddawnus i'r Canolbarth a'u cadw yno



●     Darparu sgiliau ar gyfer busnes, gan ganolbwyntio ar sectorau allweddol e.e. bwyd-
amaeth, ynni adnewyddadwy, twristiaeth, TGCh

Gwnaethpwyd y pwyntiau canlynol yn ystod y sesiwn holi ac ateb dilynol: 

●     Gallai'r prosiectau llwyddiannus ym Mhenrhyndeudraeth a Chanolfan y Dechnoleg 
Amgen cael eu hailadrodd mewn mannau eraill

●     Gwelwyd newid mawr yn athroniaeth dysgu a'r dulliau a ddefnyddir i'w gyflwyno yng 
Nghymru. Roedd yn rhaid gosod sylfeini wrth greu seilwaith dysgu. 

●     Un o dasgau mwyaf y Cyngor Cenedlaethol oedd goruchwylio gwaith y Consortia 
Addysg a Hyfforddiant Cymunedol. 

●     Roedd y Cyngor Cenedlaethol yn darparu cymorth i'r Awdurdodau Lleol ac yn nodi 
anghenion dysgu ond nid oedd yn darparu dysgu.

●     Cydnabyddid bod busnesau bach yn cael anhawster i ryddhau gweithwyr er mwyn 
iddynt ddysgu, a thasg y Cyngor oedd eu hargyhoeddi o fanteision dysgu.

●     Bwrdd Croeso Cymru oedd yr asiantaeth flaen ar gyfer dysgu yn y sector twristiaeth.
●     Roedd y cwestiwn a yw pobl yn gorfod symud o'r Canolbarth i'w briodoli'n bennaf i 

sylfaen economaidd y rhanbarth a pha un y gellid denu busnesau i'r ardal a fyddai'n 
gallu darparu swyddi digon uchel eu gwerth i ddefnyddio'r sgiliau sydd ar gael eisoes.

●     Byddai fideo-gynadledda a dysgu drwy TGCh yn bwysig i'r Canolbarth unwaith y 
byddai'r seilwaith dysgu wedi'i sefydlu, er na allai dysgu o bell ddisodli'r cyswllt 
cymdeithasol gwerthfawr gydag athro.

Yn ystod y sesiwn meicroffon agored dilynol, gwnaethpwyd y pwyntiau canlynol: 

●     Dywedodd y Cynghorydd Wyn Davies nad oes cysylltiadau trafnidiaeth digonol i'w cael 
yn y Canolbarth o hyd. Pa mor dda bynnag y câi pobl eu hyfforddi byddent yn dal i adael 
yr ardal oni allent gael swyddi'n lleol.

●     Rhaid peidio â diystyru pwysigrwydd TGCh. Byddai ESDL yn gyfrwng cyfathrebu o bwys 
yn y Canolbarth i'r rheini sy'n chwilio am gyfleoedd gwaith.

 

 

Eitem 2 ar yr Agenda: Trafodaeth ar erydiad arfordirol yn ardal Tywyn

Papurau: MID 03-02(p4-6)

Gofynnodd y Cadeirydd i'r cyflwynwyr am gynigion adeiladol er mwyn tywys y mater hwn yn ei 



flaen.

Cyngor Sir Gwynedd

Papur: MID 03-02(p4)

Cynrychiolwyr:

Bob Daimond, Prif Syrfëwr y Cyngor 

Huw Davies, Peiriannydd Grwp, Gwarchod yr Arfordir

Gwnaethpwyd y pwyntiau allweddol canlynol yn y cyflwyniad: 

●     Pwysleisiodd y Cyngor fod y môr wedi symud yn nes at draeth Tywyn dros y 150 
mlynedd diwethaf ers i'r wal gael ei chodi gyntaf.

●     Cafodd y cynllun cyfredol ei roi ar waith mewn ymateb i gyfrifoldebau Cyngor Gwynedd 
ac nid oherwydd diffyg gweithredu nac esgeulustod gan y Cyngor. Mae gwaith 
atgyweirio wedi cael ei wneud ar y waliau presennol ers hynny. 

Gwnaethpwyd y pwyntiau allweddol canlynol yn ystod y sesiwn holi ac ateb: 

●     Oherwydd penderfyniad y Cyngor yn 2000 a chan fod yna lawer o wrthwynebiad, 
penderfynodd y Cyngor beidio â bwrw ymlaen â'r cynllun gwreiddiol.

●     O dan gynllun y Cyngor yn 2001 byddai'n defnyddio "gwarchodfa greigiau" i amddiffyn yr 
eiddo y tu ôl i'r wal. Fodd bynnag, dywedodd y Cyngor fod y cynllun cyntaf yn rhy 
uchelgeisiol a'i fod wedi codi disgwyliadau. Er bod y Swyddfa Gymreig gynt wedi dweud 
y byddai'n effeithio'n andwyol ar weddill amlinell y glannau, dyfynnodd y Cyngor farn 
arbenigwyr a oedd yn credu bod hynny'n amhosibl i'w brofi.

Grwp Amddiffyn Arfordir Tywyn ac Aberdyfi

Papur: MID 03-02(p5)

Cynrychiolwyr:

Mike Stevens

David Inman



Gwnaethpwyd y pwyntiau canlynol yn y cyflwyniad: 

●     Nodwyd bod y grwp yn ymddiddori nid yn unig mewn erydiad arfordirol ond hefyd yn 
hyfywdra economaidd Tywyn ac Aberdyfi yn y tymor hir.

●     Cododd y Grwp bryderon ynglyn â chynllun gwarchodfa greigiau Cyngor Gwynedd.
●     Ffafriai'r Grwp Adroddiad yr Ail Opsiwn a ddywedai mai argorau cwt 'sgodyn fyddai'n 

rhoi'r budd pennaf i'r ardal gan y byddent yn gwella'r traeth ac yn ei amddiffyn. Yn 
amgylcheddol, hwn oedd yn cael ei ystyried fel yr opsiwn gorau.

Gwnaeth y pwyntiau canlynol yn ystod y sesiwn holi ac ateb: 

●     Roedd y cynllun argorau cwt 'sgodyn yn debygol o ddenu rhywfaint o gyllid oddi wrth y 
Cynulliad ond roedd angen amcangyfrif o'r gost ychwanegol i Gyngor Gwynedd, gan y 
byddai'r cynllun hwn yn welliant.

●     Credai'r Grwp fod Cyngor Gwynedd yn gweld y cynllun gwarchodfa greigiau fel yr unig 
opsiwn sydd ar gael iddo.

●     Nid oedd y cynllun presennol yn caniatáu ar gyfer unrhyw welliant i'r ardal. Nid yw'r 
rheoliadau presennol yn caniatáu ar gyfer cynllun arall ac mae'r gyllideb bresennol o 
dan reolaeth rhy gaeth ac mae angen iddi fod yn fwy hyblyg. Nid oedd cynllun rhad i 
gynnig ateb sydyn yn ddigonol.

●     Oherwydd Argyfwng Clwy'r Traeth a'r Genau roedd Tywyn wedi gweld gostyngiad o 
40%-45% mewn busnes, felly roedd yn hanfodol, pa gynllun bynnag a roddid ar waith, ei 
fod o fudd i bobl yr ardal.

●     Roedd angen rhywun a fyddai'n "siarad dros yr achos" i edrych ar y broblem yn ei 
chyfanrwydd a dod â'r holl bartïon sydd â buddiant ynddi ynghyd i lunio cynllun sy'n 
deilwng o'r ardal ac yn dderbyniol i bob ochr.

Cyngor Cefn Gwlad Cymru 

Papur: MID 03-02(p.6)

Cynrychiolwyr:

Fiona Evans, Arweinydd Tîm Meirionydd

Dr Rod Jones, Uwch Wyddonydd y Glannau



Codwyd y pwyntiau canlynol yn y cyflwyniad: 

●     Nodwyd bod y broses erydu yn broses naturiol a bod problemau'n codi pan fo dyn yn 
codi strwythurau'n rhy agos at y môr.

●     Traethau yw'r amddiffyniad cyntaf a gellid achosi problemau amgylcheddol pellach wrth 
geisio cyfyngu ar erydiad. Nid oedd amddiffynfeydd rhag y môr o reidrwydd yn atal 
traethau rhag erydu a gallent fod yn gyfrwng i golli traeth a pheri i wely’r môr erydu oddi 
tano. Byddai newidiadau yn natur y traeth, o dywod i raean, hefyd yn effeithio ar y traeth 
fel adnodd i dwristiaid.

●     Rhagwelid, oherwydd y cynhesu byd-eang, y byddai lefelau’r môr yn codi gan greu ynni 
tonnau mawr yn erbyn y lan ac y byddai'r erydu yn parhau ac yn mynd yn waeth. 

Codwyd y pwyntiau canlynol yn ystod y sesiwn holi ac ateb dilynol: 

●     Roedd yn bwysig meddwl am y mater hwn yn nhermau cynaliadwyedd – helpu i gynnal 
tirweddau a fydd yn ychwanegu gwerth at amlinell glannau Cymru. Eglurodd y Cyngor 
Cefn Gwlad y byddai'n cyhoeddi canllawiau ar hyn.

Asiantaeth yr Amgylchedd - Cymru

Cynrychiolydd:

Phillip Jones

Codwyd y pwyntiau canlynol yn y cyflwyniad: 

●     Rhoddwyd hanes rôl Asiantaeth yr Amgylchedd – Cymru yn ardal Tywyn/Aberdyfi, yn 
fyr. Ar wahân i'r eiddo preifat sy'n ffinio â'r arfordir, yr Awdurdod Lleol sy'n delio ag 
erydiad arfordirol ac Asiantaeth yr Amgylchedd sy'n delio ag amddiffynfeydd rhag y môr. 
Ar y sail hon roedd Asiantaeth yr Amgylchedd wedi cefnogi'r cynllun gwreiddiol a byddai 
wedi cyfrannu ato'n ariannol. Fodd bynnag, pan aeth y cynllun ar chwâl, ymgymerodd 
Asiantaeth yr Amgylchedd â'r agwedd amddiffyn rhag y môr (tir Penllyn) ac roedd yn 
rhannu'r cyfrifoldeb gyda Railtrack i'r gogledd o Dywyn.

Codwyd y pwyntiau canlynol yn ystod y sesiwn holi ac ateb dilynol: 

●     Mae Grwp Arfordirol Bae Ceredigion yn cynnal deialog rheolaidd gyda phob corff ond 
nid oes unrhyw ymgyrch i ddod â'r holl elfennau ynghyd i gefnogi un cynllun. Roedd y 
Grwp yn cynnwys Railtrack, y Cyngor Cefn Gwlad, y Cynulliad Cenedlaethol ac 
Asiantaeth yr Amgylchedd.

 



Cynulliad Cenedlaethol Cymru 

Cynrychiolydd:

Kerry Keirle, Gwarchod yr Arfordir a Gwarchod rhag Llifogydd, Is-adran Diogelu'r Amgylchedd

Gwnaethpwyd y pwyntiau canlynol yn y cyflwyniad: 

●     Llywodraeth Cynulliad Cymru sydd â'r cyfrifoldeb cyffredinol am warchod yr arfordir yng 
Nghymru a diben y grantiau gwarchod yr arfordir a roddir i Awdurdodau Lleol yw cefnogi 
gwaith hanfodol er mwyn gwarchod pobl ac eiddo rhag erydu arfordirol. 

●     Mater i Gyngor Gwynedd benderfynu arno yw pa gynllun yw'r un mwyaf priodol ar gyfer 
Tywyn. Roedd hawl gan y Cyngor i hyrwyddo cynllun sy'n darparu gwelliannau eraill yn 
ogystal â gwarchod yr arfordir.

●     Gallai'r Cynulliad roi cymorth ariannol tuag at y cynllun cwt 'sgodyn ond byddai'r cymorth 
yn cael ei gyfyngu i gost y cynllun mwyaf cost effeithiol a phriodol o safbwynt gwarchod 
yr arfordir.

Gwnaethpwyd y pwyntiau canlynol yn ystod y sesiwn meicroffon agored: 

●     Rhaid cydnabod pwysigrwydd mwynderau Aberdyfi a Thywyn.
●     Roedd tair prif ardal yn peri pryder h.y. Clwb Golff Aberdyfi, y promenâd yn Nhywyn a 

hefyd y tir amaethyddol gwerthfawr ar y tiroedd isel.
●     Rhaid i bob parti sydd â buddiant gyd-dynnu i gytuno ar gynllun cynhwysfawr a fydd yn 

gwarchod pawb.
●     Rhaid canfod dulliau cyllido eraill.
●     Nid ar Dywyn yn unig y mae'r mater yn effeithio; mae hefyd yn effeithio ar ardaloedd 

cyfagos yn y Gogledd.

Sylwadau gan y Cadeirydd i ddod â'r drafodaeth i ben:

Dywedodd Cadeirydd y Pwyllgor fod y Pwyllgor yn awyddus iawn i ddatrys y mater ac 
awgrymodd y dylid ysgrifennu at Sue Essex AC, y Gweinidog dros yr Amgylchedd, gyda'r 
casgliadau y daethpwyd iddynt yn y cyfarfod. Gan fod gan y Cynulliad rôl ganolog yn y mater, 
awgrymodd y Cadeirydd hefyd fod swyddogion y Cynulliad yn dod â phob corff sydd â 
buddiant yn y mater ynghyd, lle bo ganddynt rôl i'w chwarae yn tywys pethau yn eu blaen, er 
mwyn symud y broses ymlaen a cheisio dyfeisio cynllun a fyddai'n dderbyniol i bob parti.

Eitem 4: Adroddiad Blynyddol Pwyllgor Rhanbarth y Canolbarth 

●     Roedd yr Aelodau'n fodlon ag adroddiad y Pwyllgor. 



●     Gofynnodd y Cadeirydd am gytundeb yr Aelodau i'r Pwyllgor gyfarfod unwaith y tymor. 
Cytunwyd i hynny.

Eitem 5: Cofnodion y cyfarfod a gynhaliwyd ar 8 Mawrth - MID 02-02 (min)

Cymeradwywyd Cofnodion y cyfarfod diwethaf heb newidiadau.

Eitem 6: Enwebu Cadeirydd newydd 

●     Enwebwyd Mick Bates fel cadeirydd nesaf Pwyllgor Rhanbarth y Canolbarth. 
●     Diolchodd Nick Bourne i Delyth Evans am ei gwaith fel Cadeirydd y Pwyllgor.

Sylwadau i Gloi: 

●     Gan fod y sesiwn meicroffon agored wedi canolbwyntio'n bennaf ar faterion erydiad 
arfordirol, dywedodd y Cadeirydd y dylai'r aelodau hynny o'r cyhoedd a oedd am fynegi 
pryderon am faterion eraill ysgrifennu at y Cynulliad ynglyn â'r materion. 

Ysgrifenyddiaeth y Pwyllgor Mai 2002

